DONORI: Anàgrafi de is canis

Po prenotai su servìtziu si podit andai a s'Ufìtziu Protocollo de su Cumunu, de su 7 a su 18 de gennarxu 2013. Su microchip a is canis s'at a ponni su 18 de gennarxu a is 9 oras de a mengianu in is localis cumunalis de Sa Defentza.
07/01/2013 12:22 - Si fait sciri a totus is meris (o mancai no siant meris ndi tenint unu) de canis chi s'agatant in su territòriu de su Cumunu, o nci depint abarrai po prus de 90 diis, ca tocat a ddus assentai in s'Anàgrafi Cumunali de is Canis. 
Po custu si depit tenni in contu ca:
– s'iscritzioni in s'Anàgrafi est un'òbligu de lei e a chini no ddu sighit si faint is provedimentus postus cun sa Lei Regionali n° 21/1994 e cun is modìficas e is aciuntas chi sighint;
- is chi funt interessaus a custu servìtziu si podint prenotai in su Cumunu de Donori, Ufìtziu Protocollo, de su 07 a su 18 de gennarxu;
– S'iscritzioni in s'Anàgrafi de is Canis e s'aplicatzioni de su microchip po s'identificatzioni, ant a essi fatus gratis de is veterinàrius de su Servìtziu Saludi de is Animalis de sa ASL n°8 su 18 de gennarxu 2013, a is 9 oras de a mengianu, in is localis cumunalis in Sa Defentza.

BARRALI: CSL de Senorbì

S'amministratzioni cumunali de Barrali fait sciri ca in su Centru Servìtzius po su Trabballu de Senorbì s’agatant ofertas de trabballu po is cantieris cumunalis.
08/01/2013 13:03 - S'amministratzioni cumunali fait sciri ca in su Centru Servìtzius po su Trabballu de Senorbì est partia una seletzioni po 5 trabballadoris (2 maistus de muru, 2 manorbas e 1 escavadorista) a tempus determinau, po 4 mesis, po su cantieri cumunali chi arruit asuta de sa categoria: interventus urgentis contras a sa crisi "SISTEMATZIONI DE S'AREA BIRDI DE SU PIANU DE ZONA N.1 DE SU PEEP".
Is chi funt interessaus podint presentai sa domanda in su CSL de Senorbì, de s'8/01/2013 a su 21/01/2013.

